
TA’LIM SOHASIDA STRATEGIK 
REJALASHTIRISH

Mansurov	Farrux	Najmitdinovich
Samarqand	viloyati	Pedagogik	mahorat	markazi	o‘qituvchisi

Annotatsiya:	 Ushbu	 maqola	 strategik	 rejalashtirishning	 asosiy	 tushunchalari	 va	 terminologiyasini	 bayon	 qiladi,	 shu	
jumladan maqsadlar va qarashlar asosida strategik rejani shakllantirishning barcha bosqichlarini o‘z ichiga oladi. Shu-
ningdek,	ta’lim	sohasida	muvaffaqiyatli	strategik	rejalashtirish	misollarini	tahlil	qiladi	va	taqqoslaydi	hamda	ularning	kuchli	
va	zaif	tomonlarini	aniqlaydi.	Maqolada	SWOT	va	SMART	kabi	strategik	tahlil	usullari,	jamiyat	qadriyatlari,	maqsadlari	va	
rivojlanish dasturlari kontekstida ta’lim tizimining boshqaruv jarayonlari ham ko‘rib chiqiladi. Strategik rejalashtirishning 
amaliy ahamiyati va ta’lim sohasi uchun tutgan o‘rni ham izohlanadi.

Kalit so‘zlar:	SWOT,	SMART,	qarash,	jamiyat,	qadriyatlar,	maqsadlar,	ta’lim,	strategik	rejalashtirish,	boshqaruv,	rivojla-
nish dasturi.
Abstract:	This	article	presents	the	key	concepts	and	terminology	of	strategic	planning,	including	all	stages	of	formulating	
a strategic plan based on objectives and vision. It also analyzes and compares examples of successful strategic planning 
in	 the	field	of	education,	 identifying	their	strengths	and	weaknesses.	The	article	examines	strategic	analysis	methods	
such	as	SWOT	and	SMART,	and	discusses	management	processes	 in	the	education	system	within	the	framework	of	
societal	values,	goals,	and	development	programs.	Furthermore,	it	explains	the	practical	significance	of	strategic	planning	
and its importance for the education sector.

Key words:	SWOT,	SMART,	vision,	society,	values,	goals,	education,	strategic	planning,	management,	development	
program.
Аннотация:	 В	 данной	 статье	 изложены	 основные	 концепции	 и	 терминология	 стратегического	 планирования,	
включая	все	этапы	формирования	стратегического	плана	с	целями	и	видением.	Также	анализируются	и	сравнива-
ются	примеры	успешного	стратегического	планирования	в	сфере	образования,	выявляются	их	сильные	стороны	и	
слабые	стороны.	В	статье	рассматриваются	методы	стратегического	анализа,	такие	как	SWOT	и	SMART,	а	также	
управленческие	процессы	образовательной	системы	в	 контексте	общественных	ценностей,	целей	и	программ	
развития.	 Кроме	 того,	 объясняется	 практическое	 значение	 стратегического	 планирования	 и	 его	 важность	 для	
образовательной	сферы.

Ключевые слова:	SWOT,	SMART,	видение,	общество,	ценности,	цели,	образование,	стратегическое	планиро-
вание,	управление,	программа	развития.

KIRISH
Globallashgan	dunyo	O‘zbekiston	 ta’limi	hal	etishi	 lozim	bo‘lgan	ko‘plab	muammolarni	qo‘ymoqda.	Eng	

asosiylaridan biri bu farzandlarimizni ertangi kunga, hayotga tayyorlashdir. Buning uchun bizga strategik reja 
zarur.	Strategik	 reja	–	bu	 rasmiy	hujjat	bo‘lib,	u	bitta	maktab	yoki	butun	 ta’lim	 tizimi	uchun	umumiy	qarash	
va	ustuvor	yo‘nalishlarni	belgilaydi.	Ta’limni	rejalashtirish	kelajakni	belgilash	va	maqsadlarga	erishish	uchun	
inson resurslari va moddiy imkoniyatlarni safarbar qilishda turli manfaatdor tomonlarni jalb etadi. Bu jarayon 
ham strategik qarashga, ham amaliy yondashuvga ega, chunki u maktab maqsadi va qarashini, shu jumladan 
maktab hamjamiyatining maqsad va qadriyatlarini o‘z ichiga oladi. Shuningdek, strategik rejalashtirish ta’lim 
tizimini qayta shakllantirish va rivojlantirish bo‘yicha qarorlar qabul qilishda siyosatchilar uchun muhim yo‘na-
lishlarni	belgilaydi.	U	barcha	ichki	va	tashqi	manfaatdor	tomonlarni	jalb	qiluvchi	jonli	hujjat	bo‘lib,	doimiy	ravishda	
baholanib, yangilanib va monitoring qilib borilishi kerak. Strategik rejalashtirish jarayoni ta’lim tashkilotining 
modelini hayotga tatbiq etish va qarorlarni aniq yo‘naltirish uchun kerakli ma’lumotlar va strategiyalar bilan 
rahbarlarni qurollantirishga yordam beradigan uch bosqichni o‘z ichiga oladi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

530

2025-yil, aprel, №4-son

MAVZUGA OID ADABIYOTLAR SHARHI
Tadqiqot	o‘tkazish	–	mavjud	holat	bo‘yicha	ma’lumotlar	to‘plash	(intervyular,	manfaatdor	tomonlar	o‘rtasi-

dagi	so‘rovlar,	o‘quvchilar	natijalarini	tahlil	qilish,	arxiv	ma’lumotlari	va	boshqalar).	Strategik	reja	ishlab	chiqish	–	
missiya	va	qarash	bayonotlarini	yaratish,	yaxshilash,	tadqiqot	natijalari	asosida	SMART	strategik	maqsadlarini	
belgilash	(har	bir	maqsad	aniq,	amaliy	natijalarga	asoslangan	bo‘lishi	kerak).	Ijro	rejasini	ishlab	chiqish	–	rejani	
hayotga tadbiq etish uchun yig‘ilishlar tashkil etish, har bir maqsad uchun aniq harakatlar rejasini belgilash, 
natijalarni monitoring qilish. Strategik rejalashtirish jarayoni tadqiqot bosqichida to‘plangan ma’lumotlarni tahlil 
qilish va talqin qilish, yangi ma’lumotlarni maktabning avvalgi tahlillari bilan taqqoslash, natijalarni umumlashti-
rish	va	SMART	maqsadlarini	belgilash	kabi	jarayonlarni	o‘z	ichiga	oladi.	

Shuningdek, yillik harakat rejasini yaratish, inson va moddiy resurslarni to‘g‘ri boshqarish va ularni maqsad-
larga	erishish	uchun	safarbar	qilish	ham	muhimdir.	Ta’limdagi	strategik	rejalashtirish	maqsadlari	maktab	missi-
yasi	va	qarashiga	hamda	butun	maktab	hamjamiyatining	asosiy	qadriyatlariga	mos	kelishi	kerak.	Jarayon	va	
natija	 maqsadlari	 o‘rtasidagi	 farqni	 tushunish	 o‘quv	markaziga	 yo‘naltirilgan	 samarali	 SMART	maqsadlarni	
belgilash uchun juda muhimdir.

	Shuningdek,	maktab	strategik	 rejasi	GPS	kabi	bo‘lishi	kerak	–	u	maktabning	hozirgi	holatini	 “Biz	hozir	
qayerdamiz?”,	kelajakdagi	yo‘nalishni	esa	“Biz	qayerga	borishni	xohlaymiz,	qachon	va	qanday?”	degan	savollar	
orqali aniqlab berishi lozim. Maktab rahbari esa kemani mohirona boshqarayotgan kapitan kabi, jamoasini 
qulay va og‘ir sharoitlarda samarali yo‘naltira olishi kerak. 

Ta’lim	vazirligi	har	qanday	islohotni	amalga	oshirishdan	oldin,	SMART	maqsadlarga	asoslangan	aniq	va	
izchil strategik reja ishlab chiqishi kerak. Bundan tashqari, bu jarayonga boshqa vazirliklar hamda milliy va 
hududiy bo‘limlarni ham jalb qilish jamoaviy hamkorlik uchun zarur. Izchillik, sabr va davomiylik muhim, chunki 
ta’lim islohotlari bir necha yil, hatto o‘n yillab davom etishi mumkin. Vazirliklar uzoq muddatli strategik qarash 
va	ustuvor	yo‘nalishlarni	belgilashi,	yillik	dasturlar	va	budjetlarni	muvofiqlashtirishi,	milliy	va	xalqaro	moliyaviy	
tashkilotlar bilan hamkorlik o‘rnatishi va amalga oshirilayotgan islohotlar bo‘yicha doimiy monitoring olib borishi 
kerak.

TADQIQOT METODOLOGIYASI
SWOT	(Strengths	–	kuchli	tomonlar,	Weaknesses	–	zaif	tomonlar,	Opportunities	–	imkoniyatlar,	Threats	

–	tahdidlar)	tahlili	maktabning	hozirgi	holatini	baholash,	tahlil	qilish	va	diagnostika	qilish	uchun	ishlatiladigan	
muhim	usul	hisoblanadi.	Ushbu	jarayon	maktabning	ichki	va	tashqi	muhit	omillarini	o‘rganadi	va	natijalar	asosida	
maktabning	haqiqiy	holati	bo‘yicha	aniq	 tasavvur	hosil	qiladi.	SWOT	 tahlili	maktab	 rahbariyati,	o‘qituvchilar,	
ota-onalar va o‘quvchilar ishtirokida o‘tkazilishi mumkin. Strategik rejalashtirish o‘z-o‘zini tahlil qilish va tadqiqot 
bosqichi	bilan	boshlanadi	hamda	bu	jarayon	kelajakdagi	SMART	maqsadlarni	belgilashda	muhim	rol	o‘ynaydi.

TAHLIL VA NATIJALAR
SMART	 maqsadlar	 tushunchasi	 Jorj	 Doran,	 Artur	 Miller	 va	 Jeyms	 Kanningem	 tomonidan	 1981-yilda	

“There’s	 a	 SMART	 way	 to	 write	 management	 goals	 and	 objectives”	 maqolasida	 ishlab	 chiqilgan.	 Har	 bir	
ta’lim	 tashkiloti	 o‘z-o‘zini	 baholash	natijalari	 asosida	SMART	 rejasini	 ishlab	 chiqishi	 kerak.	SMART	 tushun-
chasi	quyidagi	mezonlarga	javob	beruvchi	maqsadlarni	anglatadi:	S	–	Specific	(aniq),	M	–	Measurable	(o‘lchab	
bo‘ladigan),	A	–	Attainable	(erishish	mumkin	bo‘lgan),	R	–	Realistic	(real),	T	–	Timely	(muayyan	vaqt	doirasida).	
Ta’limni	rivojlantirish	bo‘yicha	barcha	maqsadlar	shu	mezonlarga	mos	ravishda	belgilanishi	kerak,	chunki	faqat	
javobgarlik va aniq o‘lchovga ega bo‘lgan maqsadlar ta’lim tizimining sifatini oshirishga xizmat qiladi. 

Masalan,	Singapur	yillar	davomida	dunyoning	yetakchi	ta’lim	tizimiga	ega	mamlakat	bo‘lib,	PISA	reytingida	
doimo	yuqori	o‘rinlarni	egallab	kelmoqda.	Ular	o‘z	ta’lim	tizimini	har	tomonlama	rivojlantirish	uchun	strategik	
rejalar	asosida	aniq	SMART	maqsadlarni	belgilaydilar.	Ularning	asosiy	mavzusi	“Fikrlash”	bo‘lib,	bu	21-asrning	
muhim	ta’limiy	ko‘nikmalaridan	biri	hisoblanadi.	1997-yilda	Bosh	vazir	Goh	Chok	Tong	TSLN	(Thinking	Schools,	
Learning	Nation	–	Fikrlovchi	maktablar,	o‘rganadigan	millat)	konsepsiyasini	Singapur	ta’lim	tizimining	kelajagi	
sifatida	e’lon	qilgan.	Bu	yondashuv	maktablarda	fikrlash	ko‘nikmalarini	shakllantirish	orqali	bolalar	va	kattalarni	
umr bo‘yi o‘rganishga undaydi, natijada ular millat va jamiyatning rivojlanishiga ijobiy hissa qo‘shadilar. Reja 
bayonotida	 esa	 bu	 maqsadlarga	 qanday	 erishilishi	 ta’kidlangan:	 “Biz	 millatimiz	 kelajagini	 shakllantiramiz,	
chunki	biz	kelajagimizni	belgilaydigan	insonlarni	tarbiyalaymiz.”	Ushbu	yondashuv	asosiy	e’tiborni	insonlarga	
qaratadi,	 ularni	 rivojlantirish	 va	 shakllantirish	 orqali	 mustaqil	 fikrlovchi,	 ijtimoiy	mas’uliyatli	 shaxslarni	 tarbi-
yalashni maqsad qiladi. Singapurning ushbu yondashuvi ta’limning yuqori sifatini ta’minlashga qaratilgan. 

Finlyandiyaning	ta’lim	tizimi	besh–o‘n	yillik	davomida	bosqichma-bosqich	isloh	qilingan	va	bugungi	kunda	
dunyodagi	 eng	muvaffaqiyatli	 modellar	 qatoriga	 kiradi.	 Fin	 ta’lim	 tizimining	 asosi	 o‘quvchilar	 farovonligi	 va	
akademik	taraqqiyoti	hisoblanadi.	Har	qanday	ta’lim	islohoti	oldidan	SWOT	tahlili,	SMART	maqsadlarni	belgi-

lash, tizimli	refleksiya	va	bosqichma-bosqich	amalga	oshirish	kabi	 jarayonlar	olib	boriladi.	Finlyandiya	Ta’lim	
va	madaniyat	vazirligi	K–12	o‘quv	dasturlarining	muntazam	isloh	qilinishini	nazorat	qiladi.	Masalan,	2015-yilda	
milliy	 ta’lim	 dasturining	 islohoti	 uchun	 100	 dan	 ortiq	maktab	 o‘qituvchilari,	 davlat	 amaldorlari	 va	 universitet	
mutaxassislari	 jalb	 qilingan	 edi.	Ularning	 asosiy	 vazifasi	 talabalarni	 inson	 va	 fuqaro	 sifatida	 o‘stirish	 bo‘ldi.	
Barcha	 fanlarda	 o‘zaro	 bog‘liq	 yondashuv	 va	 mustaqil	 fikrlashni	 rivojlantirish	 ushbu	 strategiyaning	 muhim	
qismidir.	Finlyandiya	Ta’lim	va	madaniyat	vazirligi	2030-yilgacha	bo‘lgan	strategik	rejani	ishlab	chiqqan.	Unga	
ko‘ra, madaniyat va ta’lim jamiyatning mustahkam asoslarini shakllantirishda hal qiluvchi rol o‘ynaydi. Strategi-
yada	uchta	asosiy	yo‘nalish	belgilangan:	Har	bir	inson	o‘z	bilim	va	ko‘nikmalarini	rivojlantirish	imkoniyatiga	ega	
bo‘lishi	kerak.	Jamiyatning	ijtimoiy	tengligi	va	adolatini	ta’minlash.	Insonlarning	ijodiy	va	tadqiqotchilik	qobiliyat-
larini	rivojlantirish.	Finlyandiyada	barcha	maktablar	teng	darajada	sifatli	ta’lim	beradi	va	barcha	o‘quvchilar	teng	
imkoniyatlarga	ega.	Finlyandiya	hukumati	ta’lim	tizimining	strategik	maqsadlarini	shaffof	va	mas’uliyatli	tarzda	
amalga oshirishga intiladi. 

O‘zbekiston	Respublikasi	ham	ta’lim	sohasida	xuddi	shunday	strategik	reja	ishlab	chiqqan.	Bu	“O‘zbekiston	
Respublikasi	xalq	ta’limi	tizimini	2030-yilgacha	rivojlantirish	konsepsiyasini	tasdiqlash	to‘g‘risida”gi	O‘zbekiston	
Respublikasi	 Prezidentining	 2019-yil	 29-apreldagi	 PF-5712-son1	 Farmonida	 o‘z	 aksini	 topgan.	 Konsepsiya	
doirasida	belgilangan	vazifalarni	bajarish	orqali	O‘zbekiston	Respublikasining	xalq	ta’limi	tizimini	2030-yilgacha	
rivojlantirishda	quyidagi	ko‘rsatkichlarga	erishish	nazarda	tutiladi:	STEAM	fanlari	va	tanqidiy	fikrlash,	axborotni	
mustaqil izlash va tahlil qilish kompetensiyalari va malakalarining rivojlanishiga alohida urg‘u berishni hisobga 
olgan holda, zamonaviy innovatsion iqtisodiyot talablariga javob beradigan umumta’lim dasturlari va yangi 
davlat ta’lim standartlari joriy etiladi; xalq ta’limi tizimida o‘quvchilarning bilim darajasini baholashda ta’lim sifatini 
baholash	bo‘yicha	xalqaro	dasturlar	va	izlanishlar	(PISA,	TIMSS,	PIRLS	va	boshqalar)da	O‘zbekiston	Respub-
likasining doimiy ishtiroki ta’minlanadi; ta’lim dasturlari va muassasalarini akkreditatsiya qilish uchun O‘zbekis-
 ton Respublikasining yetakchi xalqaro birlashmalarga kirishi ta’minlanadi; xorijiy til, informatika, matematika, 
fizika,	kimyo,	biologiya	fanlarini	chuqur	o‘rganishga	mo‘ljallangan	didaktik	materiallar	va	multimedia	mahsulot-
larining	yangi	avlodlari	tayyorlanadi;	muvaffaqiyatli	faoliyat	ko‘rsatayotgan	umumta’lim	muassasalari	negizida	
tarmoq	maktablari	yaratiladi	va	ushbu	tarmoqqa	o‘quvchilarni	qamrab	olish	koeffitsiyenti	past	bo‘lgan	boshqa	
maktablar ham kiritiladi.

Ta’lim	tizimi	eng	yirik	ijtimoiy	institutlardan	biri	hisoblanadi.	Zamonaviy	tadqiqotchilarning	fikriga	ko‘ra,	bu	
tizim jamiyatning asosiy xo‘jalik jihatlari, siyosiy va ijtimoiy-iqtisodiy tuzilishi hamda ijtimoiy hayotning asosiy 
yo‘nalishlari	bilan	uzviy	bog‘liq.	Normativ-huquqiy	maydon	quyidagilarni	o‘z	ichiga	olgan	ta’lim	tizimini	shakl-
lantiradi: ta’lim standartlari va dasturlari ro‘yxati, shuningdek, ta’lim muassasalari, davlat organlari va ta’lim 
tizimini boshqarish uchun mas’ul bo‘lgan hokimiyat institutlari; ta’lim jarayonlari va ta’lim sifatini baholash bilan 
shug‘ullanuvchi tashkilotlar; ta’lim faoliyati bilan shug‘ullanadigan turli jamoalar (yuridik shaxslar, ish beruv-
chilar, jamoat tashkilotlari). 

Ta’lim	sohasida	strategik	rejalashtirish	boshqaruv	faoliyatining	maxsus	toifasi	bo‘lib,	boshqaruv	ob’ektlari	
uchun maqsad va harakatlarni belgilashni o‘z ichiga olgan strategik qarorlarni ishlab chiqishga qaratilgan. 
Ushbu	maqsad	va	harakatlarni	 amalga	oshirish	 tashqi	muhitning	o‘zgaruvchan	 sharoitlariga	moslashish	 va	
ta’lim	tizimining	uzoq	muddatli	samarali	ishlashini	ta’minlash	imkonini	beradi.	Hozirgi	bosqichda	ta’lim	sohasi-
dagi strategik rejalashtirish turli darajalarda amalga oshiriladi: federal, mintaqaviy, mahalliy va lokal. Dast-
labki uch holatda boshqaruv ob’ekti ma’lum miqyosdagi ta’lim tizimi bo‘lsa, lokal darajada esa e’tibor bevosita 
ta’lim muassasasiga qaratiladi, u qaysi tur yoki shaklda bo‘lishidan qat’i nazar, strategik rejalashtirish ta’lim 
ierarxiyasining barcha darajalarini qamrab olib, boshqaruvga diferensial yondashuv imkoniyatini ta’minlaydi. 
Strategik rejalashtirishning muhim jihatlaridan biri bu tizimli yondashuv bo‘lib, u quyidagi ta’lim jarayonining 
barcha tarkibiy qismlarini integratsiyalashni nazarda tutadi: o‘quv fan sohasi, kadrlar resurslari, infratuzilma va 
moliyaviy oqimlar. Bu nafaqat ta’lim tizimining turli elementlari o‘rtasidagi o‘zaro bog‘liqlikni ko‘rish, balki belgi-
langan strategik maqsadlarga erishish uchun hal qilinishi lozim bo‘lgan asosiy muammolarni aniqlash imkonini 
beradi. 

Samarali strategik rejalashtirishning asosiy xususiyatlari quyidagilardan iborat: tizimning joriy holatini 
oldindan o‘rganish, kelajakda erishilishi lozim bo‘lgan holatni belgilash, ushbu holatlar orasidagi tafovutni 
bartaraf	etish	yo‘lini	ishlab	chiqish	va	batafsil	harakat	rejasini	amalga	oshirish.	Ushbu	bosqichda	SWOT-tahlil	
muhim vosita bo‘lib, u tizimning ichki kuchli va zaif tomonlarini, shuningdek tashqi imkoniyatlar va tahdidlarni 
aniqlashga yordam beradi. Bundan tashqari, strategik rejalashtirish jarayoniga barcha manfaatdor tomonlarning 
(o‘qituvchilar,	talabalar,	ota-onalar,	biznes	va	davlat	vakillari)	jalb	qilinishi	muhim	ahamiyatga	ega.	Bu	turli	fikrlar	
va ehtiyojlarga asoslangan yagona strategik vizualizatsiyani yaratishga yordam beradi, bu esa o‘z navbatida 
taklif etilayotgan strategiyalarni turli ijtimoiy guruhlar tomonidan qo‘llab-quvvatlash va hurmat qilish darajasini 
oshiradi.	Ta’kidlash	joizki,	strategiyaning	amalga	oshirilishi	moslashuvchanlik	va	yangi	sharoitlarga	moslashish	
qobiliyatini talab qiladi. 

1	 https://www.lex.uz/uz/docs/-4312785	

Zamonaviy	ta’lim	tizimlari	texnologik	taraqqiyot,	ijtimoiy-iqtisodiy	o‘zgarishlar,	globallashuv	va	demografik	
siljishlar kabi doimiy o‘zgarishlarga duch kelmoqda. Shu nuqtayi nazardan, ta’lim sohasidagi strategik rejalash-
tirish monitoring va rivojlanish jarayonlarini baholash mexanizmlarini o‘z ichiga olishi lozim. Bu esa strategik 
maqsadlar va harakatlarni natijalarga qarab o‘z vaqtida moslashtirish imkonini beradi. Strategik rejalashtirish-
ning	 samaradorligi	 quyidagi	mezonlar	 orqali	 o‘lchanishi	mumkin:	 talabalar	muvaffaqiyati,	 ta’lim	 jarayonining	
ishtirokchilari	 qoniqish	darajasi	 va	 resurslardan	 foydalanish	samaradorligi.	Ushbu	ko‘rsatkichlar	belgilangan	
strategik	maqsadlarning	qanchalik	muvaffaqiyatli	amalga	oshirilayotganini	va	ta’lim	tizimining	umumiy	sama-
radorligiga qanday ta’sir ko‘rsatayotganini baholash imkonini beradi. Shunday qilib, ta’lim sohasidagi strategik 
rejalashtirish ta’lim muassasalari va tizimlarining barqaror rivojlanishini ta’minlovchi ajralmas vosita bo‘lib, bu 
o‘z navbatida ta’lim sifati va uning zamonaviy jamiyat talablariga mosligini belgilaydi.

XULOSA VA TAKLIFLAR 
Mintaqaviy darajada strategik rejalashtirish tegishli hududiy davlat dasturi doirasida amalga oshiriladi. 

Ushbu	dastur	ijrosini	ta’minlash	uchun	mas’uliyat	ta’lim	sohasida	boshqaruvni	amalga	oshiruvchi	ijro	hokimi-
yati	organlariga	yuklatilgan	bo‘lib,	ular	vazirlik,	departament	yoki	boshqarma	shaklida	bo‘lishi	mumkin.	Ushbu	
organ o‘z hududining o‘ziga xos sharoitlari va ehtiyojlarini, jumladan, ijtimoiy-iqtisodiy, madaniy, ekologik va 
demografik	omillarni	hisobga	olgan	holda	strategiyalar	 ishlab	chiqadi	va	 ta’lim	 tizimini	 rivojlantirish	bo‘yicha	
chora-tadbirlarni	 amalga	 oshiradi.	 Ta’lim	muvaffaqiyatini	 ta’minlashda	 strategik	 rejalashtirish	muhim	 ahami-
yatga ega bo‘lib, u tizimli yondashuv orqali ta’lim sifatini oshirish va kelajak uchun barqaror rivojlanish yo‘na-
lishlarini belgilashga xizmat qiladi.

	Maqolada	strategik	 rejalashtirishning	asosiy	bosqichlari,	SWOT	tahlili	va	SMART	maqsadlarning	 ta’lim	
tizimida	 qo‘llanilishi	 batafsil	 yoritilgan.	 Shuningdek,	 ta’limda	 muvaffaqiyatli	 strategik	 rejalashtirish	 bo‘yicha	
Singapur,	Finlyandiya	 tajribalari	 tahlil	qilinib,	ularning	o‘ziga	xos	 jihatlari	o‘rganildi.	O‘zbekiston	Respublikasi	
ham	2030-yilgacha	xalq	ta’limi	tizimini	rivojlantirish	strategiyasini	ishlab	chiqib,	xalqaro	tajribalarga	asoslangan	
holda ta’lim islohotlarini amalga oshirishga harakat qilmoqda. Strategik rejalashtirish nafaqat ta’lim tizimini rivoj-
lantirishga, balki o‘qituvchilar va o‘quvchilarni yangi pedagogik yondashuvlar bilan ta’minlashga, innovatsion 
texnologiyalarni joriy etishga ham xizmat qiladi. Shunday qilib, ta’lim strategik rejalashtirish jarayoni doimiy 
tahlil, monitoring va moslashuvchan yondashuv talab qiladigan uzluksiz jarayon bo‘lib, uning samarali amalga 
oshirilishi	natijasida	jamiyatning	kelajagi	uchun	raqobatbardosh,	bilimli	va	ijodiy	fikrlovchi	avlodni	tarbiyalashi	
mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

